
Адамзатқа бақыт сыйлайтын басты құндылық білім екені белгілі. Кез-келген мемлекеттің бәсекеге қабілеттілігі де ең алдымен азаматтарының білім деңгейіне байланысты болатынын өмірдің өзі дәлелдеуде. Сондықтан да Қазақ Елінің ғажап елге айналуы үшін білім саласын басым бағытта дамытуға бәріміз өз үлесімізді қосуымыз керек деп ойлаймын.  Қазақстан Республикасының Президенті Қасым-Жомарт Тоқаев ««Ұстазы жақсының ұстамы жақсы» деген халқымыз. Ұстазсыз адам болмайды. Бәріміз де кезінде мұғалімнің тәлімін алып, білімін үйрендік. Сондықтан болашаққа жол сілтейтін мұғалімнің еңбегін лайықты бағалау – өте маңызды міндет» деп атап өтіп, ұстаздардың еңбегін жоғары бағалаған болатын. 
Еліміздің өркендеуіне өлшеусіз үлес қосып, жарқын болашағымыз жас ұрпаққа сапалы білім, жақсы тәрбие беру жолында аянбай еңбек етіп жүрген ұстаздар қауымына қандай құрмет көрсетсек те жарасады. Осыған орай редакциямыз  «Мұғалімдер күні» мерекесі, «Ұлт ұстазы Ахмет Байтұрсыновқа 150 жыл» мерейтойына орай қоғамда Ұстаздар қауымының ұлы еңбегін бағалап, білім саласының дамуына сүбелі үлес қосып жүрген ұстаздарымызды дәріптеу, оларға алғыс білдіріп, «ҚҰРМЕТТІ ҰСТАЗ» төсбергісімен марапаттау, мадақтау мақсатында «ҚҰРМЕТТІ ҰСТАЗ» Республикалық байқауын ұйымдастырған болатынбыз. Байқауға республика көлеміндегі мектепке дейінгі, орта, арнайы, мамандандырылған, қосымша, жалпы орта, техникалық және кәсіптік білім беру ұйымдарының кемінде 5 жыл үздіксіз педагогикалық еңбек өтілі бар ұстаздары қатысты.  Педагог кадрлардың теориялық білімі мен практикалық дағдыларын тереңдету, педагог мәртебесін арттыру, сапалы білімге қолжетімділікті арттыратын ең құнды материалдарды жинақтап, жақсы мұғалімдердің тәжірибе алаңын құру, кәсіби деңгейін ұдайы көтеріп отыру,  теориялық білімі мен әдістемелік біліктілігін үздіксіз жетілдіру, мұғалімдерді оқытудың озық әдіс-тәсілдерімен қаруландыра отырып, шығармашылық жұмыстарын баспа беттерінде жариялауға мүмкіндік жасау, жаңаша жұмыс жасауға ынталандыру, олардың еңбегіне алғыс айту мақсатында ұйымдастырған  байқауымызға еліміздің барлық аймақтарының ұстаздары белсенді қатысқаны бізді үлкен қуанышқа бөледі. 
Байқау жеңімпаздарына «Мұғалімдер күні мерекесіне орай  «ҚҰРМЕТТІ ҰСТАЗ» төсбелгісі мен арнайы Грамотасы беріліп, педагогтың шығармашылық еңбегі болып табылатын жаңартылған білім бағдарламасының әдіс-тәсілдерін қолданып өткізген ашық сабағы   «БІЛІМ ШЫҢЫ-ҒЫЛЫМ СЫРЫ»  журналының bilim-shini.kz сайтында жарияланып отыр. Байқаудың барлық қатысушылары Сертифкатталды. Бұл өз кезегінде педагогтардың ең құнды материалдары жинақталып, озық тәжірибе алаңының құрылуының бастамасы болуда. 
Құрметті ұстаз – бақ сыйлаған еңбегі, абыройлы, сыйлы жандар елдегі. Біз білікті ұстаздардың арқасында ғана білімді елге айналатынымызды түсінетін кез келді. Білімді елдің ғана болашағы жарқын болатыны бүгінде баршаға аян. Құрметті ұстаздарымызды қадірлей білейік, білімді балаларымызды бағалай білейік!




Мұғалімнің тегі:  Ибрагимова Мунира Муратжановна
Мектебі: №75 негізгі орта мектебі
Пәні: қазақ тілі мен әдебиеті
Сыныбы: 5
Облысы: Түркістан облысы
Ауданы: Сайрам ауданы
ЖЕТІСТІКТЕРІ (2020,2021,2022 жылдарғы):
1. «Қазақстанның ұлағатты ұстазы» төсбелгісі – 2020ж. «Шапағат - педагог» білім қызметкерлерінің жергілікті кәсіподағы. 2020ж.
2. «Пән олимпиадасының үздік педагогы 2020» төсбелгісімен олимпиада жеңімпазы. «Білім шыңы» қоғамдық бірлестігі және Президенттік «Жас Ұлан» жастар ұйымының 11 мамыр 2020 жылғы №06 шешімі бойынша. 
3. Диплом. Түркістан облысы педагогтарының кәсіби шеберлігін шыңдау, біліктілігін дамыту, талантты педагогтарды анықтау және қолдау көрсету мақсатында ұйымдастырылған «Пән олимпиадасының үздік педагогы-2020» олимпиадасының жүлделі «Бас жүлде» орын иегері атандым. 2020ж.
4. Мадақтама. Сайрам аудандық білім бөлімі тарапынан. Абай Құнанбайұлының 175 жылдық мерейтойына орай, «Абай және бүгінгі өскелең ұрпақ» тақырыбындағы аудандық әдеби кештің жоғары дәрежеде өтуіне атсалысып, ұйымдастырғаным және белсенді ізденіс танытқаным үшін марапатталдым. 2020ж.
5. Диплом І дәрежелі. Сертификат.  Daryn.online білім беру платформасы мен Qaztes.tkz олимпиада сайты бірлесіп педагогтардың біліктілігін арттыру мақсатында ұйымдастырған І Республикалық «Кемеңгер ұстаз» олимпиадасының жеңімпазы болдым. 2020ж.
6. Сертификат. «Өрлеу» БАҰО АҚ филиалы Түркістан облысы және Шымкент қаласы бойынша педагогикалық қызметкерлердің біліктілігін арттыру институты. 160 академиялық сағат. Қазақ тілі мен әдебиеті пәні бойынша. 2020ж.
7. Диплом. Сертификат. Қазақстан педагогикалық академиясы атынан Республикалық «Үздік авторлық бағдарлама» мұғалімдер айқауында жеңімпаз атанғаным үшін Қазақстан педагогикалық академиясы к/қ-ның президенті: Ж.ТӨЛТЕБАЙ тарапынан берілді. 2021ж.
8. Диплом І орын. Қоғам қайраткері, тарихи тұлға Әлихан Бөкейханның 155 жылдық мерейтойына орай «Мәнгілік ел жастары» қоғамдық қоры ұйымдастырған «Алаш  ардақтысы» атты республикалық байқауда көркемсөз оқу шеберлігімен көзге түскені  үшін  Оқушым Гавхарбекова Гузал Фазилжановна І дәрежелі дипломмен марапатталды. «Мәнгілік ел жастары» қоғамдық қоры төрағасы А.Б.Сайлаухан тарапынан. Алматы қаласы-2021ж.
9.  Алғыс хат. Қоғам қайраткері, тарихи тұлға Әлихан Бөкейханның 155 жылдық мерейтойына орай «Мәнгілік ел жастары» қоғамдық қоры ұйымдастырған «Алаш ардақтысы» атты республикалық байқауға шәкірт дайындап, қатыстырғаным үшін Алғыс хатпен марапатталдым. «Мәнгілік ел жастары» қоғамдық қоры төрағасы А.Б.Сайлаухан тарапынан. Алматы қаласы-2021ж.
10. Диплом І дәрежелі. 5 қыркүйек тіл мерекесіне орай республикалық «Өрлеу» ПШДО ұйымдастырған «Тіл – ұлт қазынасы атты» байқауға үздік жұмысымен оқушым қатысқаны үшін марапатталды. Нұр-Сұлтан-2021ж.
11. Диплом. Қазақстан Республикасы Педагогтар Қоғамының ұйымдастыруымен өткізілген «Білім беру ісінің үздіктері - 2021» республикалық байқауына ұсынылған жұмыстарым үздік деп танылғаны үшін Қазақстан Республикасы Педагогтар Қоғамының төрағасының м.а А.Өмірзақ тарапынан мараптталдым. Нұр-Сұлтан-2021ж.
12. Диплом ІІІ орын. «Алтын қыран-ерекше дарын иесі» зияткелік байқауында оқушым Абдинабиева Гузал Хасановна жеңімпаз болғаны үшін «Білім шыңы» қоғамдық бірлестігінің төрайымы Б.Есен тарапынан марапатталды. Шымкент-2021ж.
13. Алғыс хат. орын. «Алтын қыран-ерекше дарын иесі» зияткелік байқауында шәкірт дайындап, өз білімін жоғары деңгейде сынап көруіне бағыт-бағдар беріп, жеңімпазға жетекшілік еткенім үшін «Білім шыңы» қоғамдық бірлестігінің төрайымы Б.Есен тарапынан марапатталдым. Шымкент-2021ж.
14. Мадақтама. «Өрлеу» БАҰО АҚ филиалы « Түркістан облысы және Шымкент қаласы бойынша кәсіби даму институты» Мемлекетіміздің рухани әлеуетін нығайту мен білім беру сапасын арттыру саясатын жүзеге асыруда кәсіби жаңашылдығы, үздіксіз ізденімпаздығы және жоғары нәтижелерім үшін марапатталдым. Директор: Л.Т.Искакова. Шымкент-2022ж.
15. Диплом І орын. Республикалық Мақатаев оқуларында оқушым Галимжанова Шахида Сайрамбаевна жүлделі І орын алғаны үшін. Алматы қаласы-2022ж.
16.  Алғыс хат. Республикалық Мақатаев оқуларында жүлдегер оқушы дайындағаным үшін марапатталдым. Алматы қаласы-2022ж.
17. Диплом І дәрежелі. Сертификат.  Daryn.online білім беру платформасында ұстаздарға арнап ұйымдастырылған ІІ Республикалық «Қазақ тілі мен әдебиеті» пәндік олимпиадасының жүлдегері  болдым. 2022ж.
18. Мадақтама. «Пән мұғалімдерінің облыстық олимпиадасы-2022» мұғалімдер пән олимпиадасының аудандық  кезеңінде жүлделі ІІ орын иеленгенім үшін СААӘДБ басшысының м.а: А.Сапарбеков тарапынан марапатталдым. Ақсу-2022ж.




    МАТЕРИАЛ ТАҚЫРЫБЫ: Тұсау кесу



Қысқа мерзімді жоспар
Сабақтың тақырыбы:  Тұсау кесу  
	Бөлім
	3-бөлім. Отбасылық дәстүрлер мен мерекелер. Лексика


	Педагогтің Т.А.Ә.
	Ибрагимова Мунира Муратжановна

	Күні:
	

	Сыныбы:
	5-сынып

	Сабақтың тақырыбы:
	Тұсау кесу

	Оқу бағдарламасына сәйкес оқу м ақсаты
	5.3.5.1 оқылым және тыңдалым материалдары бойынша негізгі ақпараттарды сақтай отырып, жинақы мәтін  жазу
5.4.3.1 тура және ауыспалы мағыналы сөздерді, көп мағыналы сөздер көркемдік ерекшеліктеріне сай қолдану


	Сабақтың мақсаты:
	Оқылым және тыңдалым материалдары бойынша негізгі ақпараттарды сақтай отырып, жинақы мәтін  жазады.
Тура және ауыспалы мағыналы сөздерді, көп мағыналы сөздер көркемдік ерекшеліктеріне сай қолданады.

	Бағалау критерийі:
	· Оқылым және тыңдалым материалдары бойынша негізгі ақпараттарды сақтай отырып, жинақы мәтін  жазады.
· Тура және ауыспалы мағыналы сөздерді, көп мағыналы сөздер көркемдік ерекшеліктеріне сай қолданады.

	Ойлау дағдысының деңгейі:
	· Білу,түсіну,қолдану.



	Сабақтың кезеңі/ Уақыты
	Педагогтің іс-әрекеті
	Оқушының іс-әрекеті
	Бағалау
	Ресурстар

	Сабақтың басы. 
Қызығушылықты ояту кезеңі.
7 минут
	І. Ұйымдастыру кезеңі.
Оқушылармен сәлемдесу, түгелдеу, психологиялық жағымды жағдай орнату. Топқа бөлу. 


ІІ. Үй тапсырмасын сұрау.
«Үш қадамды сұхбат» әдісі. Әр топ алдыңғы сабақта өткен «Бесікке салу» тақырыбы бойынша өмірмен байланыстыра отырып, топтар бір-біріне 3 сұрақ қойып, 3 түрлі пікір айтып талқылайды.
Оқушыларды жаңа сабақтың тақырыбы, оқу мақсаты мен бағалау критерийлерімен таныстыру.
	Сынып оқушылары сәбидің тұсауын кесетін кездегі суреті бейнеленген сурет қиындылары арқылы 2 топқа бөлінеді.

Әр топ алдыңғы сабақта өткен «Бесікке салу» тақырыбы бойынша өмірмен байланыстыра отырып, топтар бір-біріне 3 сұрақ қойып, 3 түрлі пікір айтып талқылайды. Бір-бірінің пікірін бағалауға үйренеді.
	Өз ойын дұрыс мағынада білдіріп, сұрақ қоюға, талқылауға белсенді қатысқан оқушыларды мадақтау сөздер арқылы ауызша бағалау. 
	
Оқулық, жұмыс дәптерлері. Суреттер, қима қағаздар


	Сабақтың ортасы.
Жаңа сабақ
5 минут
	Жаңа сабақ пен өткен сабақты байланыстыру мақсатында ой қозғау сұрақтарын ұсынамын. Оқушылар бір-бірінің пікірлерін толықтырады. Өз пікірін білдіре отырып, дәлелді жауап беруіне назар аударамын.
Сыныппен жұмыс.
«Ой түрткі сұрақтар» әдісі бойынша оқушылар берілген сұрақтарға дәлелдер келтіре отырып, еркін жауап береді. 
1. Тұсау кесу туралы не білесің? 
2. Сіздер өз отбасыларыңызда баланың тұсауын кескенін көрдіңіздер ме? 
3. Не себепті баланың тұсауын кеседі?
4. Қалай ойлайсыздар, қазіргі таңда біздің қоғамда салт-дәстүрді орынды қолданып жүр ме?
5. Салт-дәстүрді ұрпақтан-ұрпаққа жалғастырушы кімдер, қалай ойлайсыңдар?
(Жаңа сабақ пен өткен сабақты байланыстыру мақсатында сұрақтар бергенде оқушылардың деңгейін ескере отырып қоямын).
	Оқушылар берілген сұрақтарға алған білімдерін қолданып, өмірмен байланыстырып, өз пікірін білдіре отырып, еркін жауап береді. Өз ойын жүйелі жеткізуге, баға бере отырып пікірін білдіруге дағдыланады.

	Мұғалім оқушыларды берген жауаптарына сәйкес «Жарайсың!», «Жақсы!» деп ауызша кері байланыс береді.
	Интерактивті тақта.

	Сабақтың ортасы. Мағынаны тану.
12 минут
	1- тапсырма. ОТ
Берілген мәтінді  «Танысып оқу» әдісі бойынша оқып негізгі ақпараттарды түртіп, жазып алыңдар.
Тұсау кесу рәсімінде айтылатын тілек өлеңді (08.mp3) тыңдап, «Ойлан, жұптас, бөліс» әдісі бойынша негізгі ақпараттарды табыңдар. Тыңдаған, оқыған мәтін бойынша ой түрткі сұрақтар қоямын.
Оқыған және тыңдаған материалдан негізгі ақпараттарды сақтай отырып топта жинақы мәтін жазыңдар. (Оқушылырға мәтінді А4 парағына шығарып таратамын, оны оқиды. (08.mp3) дисктегі бата тілекті тыңдайды). (Осы тапсырма барысында функционалдық сауаттылықты жүзеге асырамын).

Тұсаукесер – сәби қаз тұрғаннан кейін тез жүріп кетсін деген тілекпен жасалатын ғұрып, ырым.
Ол үшін арнайы ала жіп дайындалады. Бұл ала жіп аттамасын деген ұғымнан шыққан. Сол жіппен баланың аяғын тұсап, оны жүріс-тұрысы ширақ әйелге қидырады. Тұсауы кесілген баланы қолынан ұстап жүгіртеді, шашу шашылады. Баланың ата-анасы тұсау кесушіге кәдесін береді.  Тұсау кесу тойының негізгі жабдықтары 1,5 м ала жіп, өткір қайшы немесе пышақ.
Тұсаукесердің жібін дайындаудың бірнеше түрлері, жолдары, сенімдері де бар. Көбейіп, көгере берсін деп көк шөптен есіп жасайды. Бай болсын деп малдың тоқ ішегінен де өреді. Адал болсын деп ала жіптен де жасайды.
Тойға келгендер шашуға құрт, май, тәтті тағамдар, балаға ойыншық, асық, сылдырмақ, т.б. әкеледі. Бұдан кейін 2 – 3 жасар балаларды жарыстырып, озғандарына бәйге береді. Балаларға өлең, жыр, тақпақ, жаңылтпаш  айтқызады. Той тарқарда әжелер тойдан немерелеріне сарқыт деп қалталарына тәтті, бауырсақ, құрт-ірімшік салып алады.
Тапсырма барысындағы саралау:
Топтық жұмыс орындау кезінде оқушылардың жұмыс қарқынын ескере отырып, қосымша уақыт беремін.

Функционалдық сауаттылықтың мағыналық оқу ішінде танысып оқуға мән беремін. Мәтін мазмұнын жалпы қамти отырып, тек негізгі ақпаратқа назар аударады.

[bookmark: _Hlk101818619]Ерекше білім беру қажеттілігі бар оқушыға (естуі нашар) мәтінді бөлек  А4 парағына жазып беремін және мәтіннен негізгі ақпаратты табуды сұраймын. 

	Берілген мәтінді  «Танысып оқу» әдісі бойынша оқиды, негізгі ақпараттарды түртіп жазады. Тұсау кесу рәсімінде айтылатын тілек өлеңді (08.mp3) тыңдап, «Ойлан, жұптас, бөліс» әдісі бойынша негізгі ақпаратты табады.
Ой түрткі сұрақтарға өмірмен байланыстыра отырып жауап береді.
 Оқыған және тыңдаған материалдан негізгі ақпараттарды сақтай отырып топта жинақы мәтін жазады.


Ерекше білім беруді қажет ететін оқушы осы өлең жолдарын оқиды, негізгі ақпараттарды тауып, жинақы мәтін жазады.
Қаз-қаз, балам, қаз балам,
Қадам бассаң мәз болам.
Күрмеуіңді шешейін,
Тұсауыңды кесейін.
Қаз-қаз, балам, қаз, балам,
Тақымыңды жаз, балам.
Қадамыңа қарайық,
Басқаныңды санайық.
Қаз-қаз, балам, жүре ғой,
Балтырыңды түре ғой.
Тай-құлын боп шаба ғой,
Озып бәйге ала ғой.
Қаз баса ғой, қарағым,
Құтты болсын қадамың!
Өмірге аяқ баса бер,
Асылардан аса бер.
Жүгіре қойшы, құлыным,
Желбіресін тұлымың.
Елгезек бол, ерінбе,
Ілгері бас, шегінбе


	Дескриптор:
- мәтінді оқиды – 1 балл;
-негізгі ақпаратты іріктеп оқиды – 1 балл;
- негізгі ақпараттарды сақтап, жинақы мәтін жазады – 2 балл.

(Дескрипторға сәйкес топтар бір-бірінің жұмысын бағалайды)
	«Қазақ тілі» оқулық. 
Т.Н.Ермекова, Ж.К.Отарбекова, 
Р.Н.Мұнасаева

«Арман-ПВ» баспасы, 2018 жыл.


https://kk.wikipedia.org/wiki/Тұсаукесер

https://www.zharar.com/index.php?do=shorttexts&action=item&id=40122



	 8 минут
	Оқушыларға «Түсіндірме кестесі» арқылы тура және ауыспалы мағыналы сөздерді, көп мағыналы сөздердің не екені туралы мағлұмат беріп өтемін. Мысалдармен түсіндіремін.
(Қазақ тілі қысқаша анықтама. Қанат Ибрагимов ШЫҢ кітап Алматы-2011-16бет)
                Сөз мағынасы      



Тура мағына- сөздің белгілі бір ұғымды білдіретін бастапқы мағынасы, яғни әрбір заттың, ұғымның өзіне ғана тән мағынасы
Мысалы: терең көл, ашық терезе
Ауыспалы мағына- сөздің мағынасы ауысып, өзге мағынада қолданылуы. Ауыспалы мағына көбірек екінші сөзбен тіркескенде пайда болады.
Мысалы: терең ой, ашық мінез


Көп мағына- сөздердің басқа сөздермен тіркескендегі жанама мағыналары. Көп мағыналы сөздер бір негізден жасалады және бір сөз табына тән болады.
Мысалы: бас, көз, бет, ауыз, тіл, арқа, іш, құлақ, жол т.б

2-тапсырма. Жұптық жұмыс. 
«Кім тапқыр» әдісі бойынша берілген сөздердің ішінен тура мағыналы, ауыспалы мағыналы және көп мағыналы сөздерді теріп жазыңыздар. 

Адамның құлағы, көз, жылы киім,  күннің көзі, жұмыстың аяғы, адамның қолы, ашық әңгіменің басы,  кілт, суық жел, қабырға, суық хабар, дүние, сөздің төркіні,  адамның көзі, терең, қоянның басы, ел құлағы, бет, биік мақсат,  ақ, қыздың төркіні, ыдыстың түбі, биік тау, жылы сөз, бас, құлақ, таза жол, ата.

Тапсырма барысындағы саралау:
Теріп жазу кезінде оқушыларға қолдау көрсетемін. Оқушыларға түсіндірме кестесі арқылы түсінік беріп, жұмыс жасауына бағыт-бағдар беремін. Осы тапсырманы орындау кезінде күтілетін нәтижені саралаймын. 
Жұптық жұмыс кезінде қабілеті әртүрлі оқушыларды мақсатты түрде жұптастырамын. 
    

Ерекше білім беру қажеттілігі бар оқушыларға тест тапсырмасын беремін. Оқушыға тура және ауыспалы мағыналы, көп мағыналы сөздері бар тест сұрақтарын ұсынамын. 

	Оқушылар теориялық білім алады. Бұрын алған білімдерін еске түсіріп, қолданады.





















«Кім тапқыр» әдісі бойынша берілген сөдердің ішінен тура мағыналы, ауыспалы мағыналы және көп мағыналы сөздерді тауып, теріп жазады. Түсіндірме кестесімен жұмыс жасайды.
Ерекше білім беру қажеттілігі бар оқушы тест тапсырмасымен жұмыс жасайды. Тақырып бойынша тура және ауыспалы мағыналы, көп мағыналы сөздер бойынша берілген тест сұрақтарына жауап беріңіз. 
1. Сөздің тура мағынасын табыңыз.
А)* Сүт таңертең ұйып қалды
Ә) Оң қолым мен аяғым ұйып қалды.
Б) Ертегі ұйып тыңдалды.
В) Марат сүттей ұйып қалды.
2. Ауыспалы мағынада қолданылған сөзді табыңыз
Ниетің қисық болса, ағайынға өкпелеме
А)* Қисық
Ә) Болса
Б) Ниетің
В) Өкпелеме
3. «Биік» сөзінің тура мағынада қолданғанын табыңыз.
А)Биік сезім
Ә) Биік тұлға
Б) *Биік тау
В) Биік сөз
4. Көп мағыналы сөзді табыңыз
А) Кітап
Ә) Гүл
Б) Қалам
В)* Аяқ 
5. Ауыспалы мағыналы сөзді табыңыз
А) Адамның денесі
Ә) * Ағаштың басы
Б) Иттің көзі
В) Қоянның құлағы

	
















Дескриптор:
- тура мағыналы сөздерді теріп жазады – 1 балл;
- ауыспалы мағыналы сөздерді табады– 1 балл;
Көп мағыналы сөздерді табады және теріп жазады – 1 балл;


(Жұптар бір-бірінің жұмысын дескриптор бойынша бағалайды)
	Қазақ тілі қысқаша анықтама. Қанат ИбрагимовШЫҢ кітап Алматы-2011-16бет

	-8 минут
	3-тапсырма. Жеке жұмыс.
«Тұсау кесер» тақырыбына «Оқиғалар тізбегі» әдісі бойынша тура және ауыспалы мағыналы, көп мағыналы сөздерді пайдаланып, өмірмен байланыстыра отырып шағын мәтін құрастырыңдар.(Осы тапсырма барысында функционалдық сауаттылықты жүзеге асырамын)

Тапсырма барысындағы саралау:
Қолдауды қажет ететін оқушыларға тура және ауыспалы мағыналы сөздер туралы түсінік беремін, тапсырма барысында қолдау көрсетемін. Дарынды оқушылар мәтінді құрастыру барысын қазіргі таңдағы салт-дәстүрмен салыстырып жазады және өзіндік баға береді.

Ерекше білім беру қажетілігі бар оқушының тапсырманы орындауын мұқият қадағалаймын. 
Мұғалім тарапынан тапсырмаларды орындау барысы түсіндіріледі.


	«Тұсау кесер» тақырыбына «Оқиғалар тізбегі» әдісі бойынша тура және ауыспалы мағыналы, көп мағыналы сөздерді қатыстырып шағын мәтін құрастырады.

Өз ойларын өмірмен байланыстыра отырып жауап береді, сипаттап, түсіндіредіп жазады. 
Оқушылар тәжірибесі мен білімін, өз пікірі мен көзқарасын білдіреді.
Бір-бірінің көзқарасына баға береді.
 
Ерекше білім беру қажетілігі бар оқушы тура және ауыспалы, көп  мағыналы сөздерді сәйкестендіреді
«Сәйкестендіру» кестесі 
	Тура мағына
	терең ой

	
	Ата

	Ауыспалы мағына
	терең көл

	
	Құлақ

	Көп мағыналы 
	ана тілі

	
	адамның тілі



	Дескриптор:
Тура және ауыспалы мағыналы көп мағыналы сөздерді біледі – 1 балл;
Көп мағыналы сөздерді көркемдік ерекшеліктеріне сай қолданады– 2 балл; 


(Мұғалім тарапынан дескрипторға сәйкес жазбаша кері байланыс беріледі).

	«Қазақ тілі» оқулық. 
Т.Н.Ермекова, Ж.К.Отарбекова, 
Р.Н.Мұнасаева

«Арман-ПВ» баспасы, 2018 жыл.

	Сабақтың соңы
Ойтолғаныс
5 минут
	Мұғалім оқушыларға кері байланыс жазуға стикерлер таратады. Оқушылар сабақ бойынша алған білімдерін «Аяқталмаған сөйлемдер» әдісі арқылы кері байланыс ұсынады.
Үйге тапсырма:
6-тапсырма. 
Бесікке салу, шілдехана, балаға ат қою, тұсаукесер рәсімдері туралы ақпарат жинақтап, достарыңа хат жазыңдар.
	Кері байланыс
«Аяқталмаған сөйлемдер» әдісі
Бүгін мен ... білдім.
... қызықты болды.
... қиын болды.
... тапсырманы мен орындадым.
Мұғалім оқушыларға қиын болған тапсырмалар бойынша түсіндіру жұмыстарын жүргізеді.
	Оқушылардың сабақтағы белсенділігіне сәйкес 1-10 балдық жүйе бойынша оқушыларға кері байланыс беріледі.
	«Қазақ тілі» оқулық. 
Т.Н.Ермекова, Ж.К.Отарбекова, 
Р.Н.Мұнасаева

«Арман-ПВ» баспасы, 2018 жыл.

	Қосымша мәлімет

	Рефлексия
Сабақтың мақсаты мен оқу міндеттері орындалды ма?
Бүгін оқушылар не үйренді?
Сабақ қалай өтті, қандай деңгейде өтті?
Жоспарланған саралау жақсы іске асты ма? (тапсырмалар сәйкес болдыма?)
Уақытты қалай пайдаландым?
Жоспарыма қандай өзгеріс енгіздім және неге?
	Өз сабағыңызды талдау үшін осы бос орынды пайдаланыңыз. 
Сол жақта берілген сұрақтарға жауап беріңіз.

	Қорытынды бағалау
Ең жақсы өткен екі нәрсе (оқыту мен оқуға қатысты)
1:
2:
Қандай екі нәрсе немесе тапсырма сабақтың бұдан да жақсы өтуіне ықпалын тигізер еді (оқыту мен оқуға қатысты)?
1:                                                                                                      2:
Осы сабақтың барысында барлық сынып немесе жекелеген оқушылар жөнінде келесі сабағыма қажет болуы мүмкін қандай ақпарат білдім?
1:                                                                                                      2:












Тұсаукесер

Тұсаукесер – сәби қаз тұрғаннан кейін тез жүріп кетсін деген тілекпен жасалатын ғұрып, ырым.
Ол үшін арнайы ала жіп дайындалады. Бұл ала жіп аттамасын деген ұғымнан шыққан. Сол жіппен баланың аяғын тұсап, оны жүріс-тұрысы ширақ әйелге қидырады. Тұсауы кесілген баланы қолынан ұстап жүгіртеді, шашу шашылады. Баланың ата-анасы тұсау кесушіге кәдесін береді. Тұсау кесу тойының негізгі жабдықтары 1,5 м ала жіп, өткір қайшы немесе пышақ.
Тұсаукесердің жібін дайындаудың бірнеше түрлері, жолдары, сенімдері де бар. Көбейіп, көгере берсін деп көк шөптен есіп жасайды. Бай болсын деп малдың тоқ ішегінен де өреді. Адал болсын деп ала жіптен де жасайды.
Тойға келгендер шашуға құрт, май, тәтті тағамдар, балаға ойыншық, асық, сылдырмақ, т.б. әкеледі. Бұдан кейін 2 – 3 жасар балаларды жарыстырып, озғандарына бәйге береді. Балаларға өлең, жыр, тақпақ, жаңылтпаш айтқызады. Той тарқарда әжелер тойдан немерелеріне сарқыт деп қалталарына тәтті, бауырсақ, құрт-ірімшік салып алады.
https://kk.wikipedia.org/wiki/Тұсаукесер
(Мәтін сыныптың жас ерекшелігіне сәйкес ықшамдалып алынды).

Сыныпты сәбидің тұсауын кесу барысы бейнеленген сурет қиындылары арқылы 2 топқа бөлу.

Ерекше білімі бар оқушы осы тілек өлеңді оқып, берілген тапсырманы орындайды. 
Қаз-қаз, балам, қаз балам,
Қадам бассаң мәз болам.
Күрмеуіңді шешейін,
Тұсауыңды кесейін.
Қаз-қаз, балам, қаз, балам,
Тақымыңды жаз, балам.
Қадамыңа қарайық,
Басқаныңды санайық.
Қаз-қаз, балам, жүре ғой,
Балтырыңды түре ғой.
Тай-құлын боп шаба ғой,
Озып бәйге ала ғой.
Қаз баса ғой, қарағым,
Құтты болсын қадамың!
Өмірге аяқ баса бер,
Асылардан аса бер.
Жүгіре қойшы, құлыным,
Желбіресін тұлымың.
Елгезек бол, ерінбе,
Ілгері бас, шегінбе
https://www.zharar.com/index.php?do=shorttexts&action=item&id=40122

